
				এই পাতাটির মুদ্রণ সংশোধন করা প্রয়োজন। 
দাহ্য কাপাস । 898
এত নিঃসহায় ও পরমুখাপেক্ষী যে, সামান্য হিংস্ৰক পশুদিগকেও বধ করিয়৷ আমরা আপনাকে নিরুদ্বেগ করিতে পারি না। স্থানে স্থানে বাঘ, ভলুক, শূকর কত উপদ্রব করে ; তাহাদেরও অত্যাচার নিবারণের নিমিত্ত আমাদিগকে পরের সহায়তার অনুসন্ধান করিতে হয় । অতএব আমাদের মত দীন ও কৃপার পাত্র আর কেহই নাই । in -
পূৰ্ব্বে আমাদের দেশে বিজ্ঞানের ত কিছুই আলোচনা ছিল না ; এখন আবার সে পথে অনেক কণ্টক পড়িয়ছে। পরাধীনতা জাতীয় উন্নতির একটা প্রধান প্রতিবন্ধক। তুমি যদি বন্দুক নিৰ্ম্মাণ করিবার ভাল উপায় দেখিতে থাক, নুতন রকম উৎকৃষ্ট বারুদ প্রস্তুত করিতে চেষ্টা কর, রাজ পুরুষেরা আসিয়া তোমার সেই যত্বের মূলে কুঠারাঘাত করিবেন। যতদিন অামাদের সঙ্গে রাজপুরুষদিগের অভিন্ন ভাব পরিবদ্ধিত না হইবে, তত দিন এ অবস্থার আর উন্নতি নাই—থনিস্থ হীরার ন্যায় চিরকাল মলিন থাকিবে ।
আমাদের উন্নতির দ্বারে আর একটী মহা বাধা আছে—আমরা অল্প বিষয়েই পরিতুষ্ট হই। সন্তোষ সাধু ব্যক্তিদিগের আরাধ্য বস্তু বটে ; কিন্তু গৃহস্থের পক্ষে হিতকর নয়। কোনরূপে সংসারের যদি কিছু অসুবিধা দূর হয়, তাহাতেই সন্তুষ্ট হইয়া থাকিলে আর উন্নতি হয় না। তুমি বলিবে— আমি যাহা শিখিয়াছি, তাই যথেষ্ট,-আর আমি অধিক চাই না। " সত্য, তুমি যে কৰ্ম্ম কর, হয় ত তোমার নাম সই করিতে পারিলেই সে কাজ চলে। কাজেই নাম সই করিতে শিখিলেই তুমি সন্তুষ্ট থাকিতে পার । কিন্তু তুমি এক সংসারের কেহই নও, একা তোমাকে লইয়া এ সংসার নয়। তুমি জীবনযাত্রা নিৰ্ব্বাহ করিতে অনেকের সহানুভূতি লইতেছ, তোমার কাছেও অনেকে সেইরূপ সহানুভূতি আশা করে । যার যতটুকু আবশ্যক, সে যদি ততটুকু পাইয়াই সস্তুষ্ট থাকিত, তবে পৃথিবীর কিছুই শ্ৰীবৃদ্ধি হইত না । এক জন মানুষের মাসে বিশ টাকা আয় হইলেই তাহার দিনপাত হয়, তবে সে বিশ লক্ষ টাকার আশা করে কেন ? এ কি সংসারী লোকের অনিবাৰ্য্য অর্থগধু তামাত্র ?—এটা কি দোষের কথা? অন্যায় উপায়ে অর্থলাভ নিন্দনীয় বটে ; কিন্তু অধিক অর্থোপার্জন দোষাবহ নহে। এক জন ধনাঢ্য ব্যক্তি মনে করিলে সংসারের যত উপকার করিতে পান্ধিলন, এক জন দরিদ্র ব্যক্তি তাহার এক আনা ও করিতে পারিবে না । জ্ঞানশিক্ষাতেও ঠিক সেইরূপ, বিদ্যার অনুশীলনেও ঠিক সেইরূপ—তুমি তোমার

